
A.L. 29 tal-2016

ATT DWAR IR-REGOLATUR GĦAS-SERVIZZI
TAL-ENERĠIJA U L-ILMA

(KAP. 545)

Regolamenti tal-2016 li jemendaw ir-Regolamenti
dwar is-Suq tal-Elettriku

BIS-SAĦĦA tas-setgħat mogħtija bl-artikolu 37(1) tal-Att dwar
ir-Regolatur għas-Servizzi tal-Enerġija u l-Ilma, il-Ministru għall-
Enerġija u s-Saħħa, wara konsultazzjoni mar-Regolatur għas-Servizzi
tal-Enerġija u l-Ilma għamel dawn ir-regolamenti li ġejjin:- 

Titolu.

L.S. 545.13

1. It-titolu ta’ dawn ir-regolamenti hu r-Regolamenti tal-2016
li jemendaw ir-Regolamenti dwar is-Suq tal-Elettriku, u dawn ir-
regolamenti għandhom jinqraw u jiftiehmu ħaġa waħda mar-
Regolamenti dwar is-Suq tal-Elettriku, hawn iżjed ’il quddiem
imsejħa "ir-regolamenti prinċipali".

Jemenda r-
regolament 2 
tar-regolamenti 
prinċipali.

2. Ir-regolament 2 tar-regolamenti prinċipali għandu jiġi
emendat kif ġej:

(a) minnufih wara t-tifsira "operatur tas-sistema ta’
distribuzzjoni" għandha tiżdied it-tifsira ġdida li ġejja:

" "operatur tas-sistema ta’ trasmissjoni” tfisser
persuna fiżika jew ġuridika responsabbli mill-operazzjoni,
li tiżgura l-manutenzjoni u, jekk ikun meħtieġ, tiżviluppa
s-sistema ta’ trasmissjoni f’żona partikolari u, fejn ikun
japplika, tal-interkonnessjonijiet tagħha ma’ sistemi oħra,
kif ukoll li tiżgura l-kapaċità fit-tul tas-sistema biex
tlaħħaq ma’ domandi raġonevoli għat-trażmissjoni tal-
elettriku;";

(b) minnufih wara t-tifsira "sistema iżolata żgħira"
għandha tiżdied it-tifsira ġdida li ġejja:

" "sistemi interkonnessi" tfisser numru ta’ sistemi
ta’ trasmissjoni u distribuzzjoni marbuta flimkien permezz
ta’interkonnettur wieħed jew aktar;"; u

(ċ) minnufih wara t-tifsira "tmexxija dwar l-effiċjenza
fl-enerġija jew l-aspett tad-domanda" għandha tidħol it-tifsira
ġdida li ġejja:

" "trasmissjoni" tfisser it-trasport tal-elettriku fuq
is-sistema ta’ vultaġġ qawwi ħafna u s-sistema

interkonnessa ta’ vultaġġ għoli bil-ħsieb li dan jitqassam
lill-klijenti finali jew lid-distributuri, iżda mhux inkluża l-
provvista;".

Jemenda r-
regolament 2 
tar-regolamenti 
prinċipali.

3. Ir-regolament 8 tar-regolamenti prinċipali għandu jiġi
emendat kif ġej:

(a) is-subregolament (3) għandu jiġi sostitwit bis-
subregolament ġdid li ġej:

"(3) Il-klijenti għandhom jiġu pprovduti mill-
provditur tal-elettriku tagħhom bl-informazzjoni kollha
dwar il-konsum. Il-provditur tal-elettriku għandu jinkludi
terminu f’kull kuntratt konkluż ma’ konsumatur li
jipprovdi li l-provditur tal-elettriku għandu jikkonkludi
kull trasferiment tal-provditur skont il-kuntratt fi żmien
wieħed u għoxrin jum. Id-drittijiet imsemmija f’dan is-
subregolament għandhom jingħataw lill-konsumaturi mill-
provditur tal-elettriku b’mod mhux diskriminatorju u fl-
għoti ta’ drittijiet bħal dawn il-provditur tal-elettriku
għandu iqis l-ispejjeż, l-isforz u l-ħin."; u

(b) minnufih wara s-subregolament (7), għandhom
jiżdiedu s-subregolamenti ġodda li ġejjin:

"(8) Sabiex titħeġġeġ l-effiċjenza fl-enerġija, ir-
Regolatur għandu jirrakkomanda b’mod qawwi li l-impriżi
tal-elettriku jtejbu għall-aħjar l-użu tal-elettriku,
pereżempju billi jipprovdu servizzi ta’ ġestjoni tal-
enerġija, l-iżvilupp ta’ formuli innovattivi ta’ tariffi jew
jintroduċu sistemi intelliġenti għall-meters jew sistemi ta’
distribuzzjoni intelliġenti (smart grids) fejn dan huwa
xieraq.

(9) Ir-Regolatur għandu jipprovdi punt singolu
ta’ kuntatt sabiex jipprovdi lill-konsumaturi bl-
informazzjoni kollha meħtieġa dwar id-drittijiet tagħhom,
il-leġislazzjoni fis-seħħ, u l-mezzi ta’ soluzzjoni tat-tilwim
li għandhom għad-dispożizzjoni tagħhom f’każ ta’
tilwima. Dan il-punt ta’ kuntatt jista’ jkun parti minn punt
ta’ informazzjoni ġenerali għall-konsumatur, fejn xieraq.

(10) Ir-Regolatur għandu jiżvolġi l-funzjoni ta’
ombudsman tal-enerġija biex jiżgura t-trattament effiċjenti
ta’ lmenti u s-soluzzjoni ta’ tilwim barra l-qrati.

(11) Meta klijent domestiku jitlob lill-provditur
tal-elettriku tiegħu biex jgħaddi dwar id-data ta’ konsum

storiku tiegħu u, jew in-numru tal-installazzjoni tal-fond
jew lill-klijent domestiku jew lill-provditur ieħor tal-
elettriku jew lil kull parti terza oħra, il-provditur tal-
elettriku għandu jikkonforma ruħu ma’ dik it-talba
mingħajr ħlas kemm jista’ jkun malajr malli jkun
raġonevolment prattikabbli:

Iżda li l-klijent ikun jew diġà esprima l-kunsens
tiegħu fil-kuntratt mal-provditur (mal-firma) li tawtorizza
lill-provditur tal-elettriku biex jipprovdi aċċess lill-
provdituri oħra jew lill-provdituri ta’ servizzi ta’ enerġija
jew partijiet terzi għad-data tiegħu ta’ konsum storiku jew
jipprovdi tali kunsens bil-miktub u ffirmat meta
jissottometti t-talba għall-aċċess li għandha tingħata għad-
data tiegħu.

Għall-finijiet ta’ dan is-subregolament "data ta’
konsum storiku" tfisser:

(a) ħlief meta klijent domestiku jkun żamm
il-kuntratt tiegħu għal inqas minn tnax-il xahar, il-
kwantità ta’ elettriku provdut lill-fond tal-klijent
domestiku matul it-tnax-il xahar ta' qabel; jew

(b) fejn il-klijent domestiku jkun żamm il-
kuntratt tiegħu għal inqas minn tnax-il xahar, il-
kwantità ta’ elettriku provdut lill-fond tal-klijent
domestiku matul il-perjodu tal-kuntratt.".

Jemenda r-
regolament 11 
tar-regolamenti 
prinċipali.

4. Minnufih wara s-subregolament (3) tar-regolament 11 tar-
regolamenti prinċipali, għandhom jiżdiedu s-subregolamenti ġodda li
ġejjin:

"(4) Ir-Regolatur għandu jippubblika l-informazzjoni
kollha rilevanti dwar il-proċeduri ta’ awtorizzazzjoni, inklużi
kull kriterji li abbażi tagħhom għandha ssir id-determinazzjoni
mir-Regolatur. Fil-każ ta’ rifjut li tingħata awtorizzazzjoni, ir-
Regolatur għandu jiddikjara r-raġunijiet għal tali rifjut, liema
raġunijiet għandhom jiġu debitament sostanzjati, fuq bażi soda
u bbażati fuq raġunijiet oġġettivi.

(5) Meta l-awtorizzazzjoni tiġi miċħuda mir-Regolatur,
l-applikant għandu jkollu d-dritt li jappella lit-Tribunal ta'
Reviżjoni Amministrattiva kontra d-deċiżjoni tar-Regolatur
skont ir-regolament 30.".

Iżid regolamenti 
ġodda mar-
regolamenti 
prinċipali.

5. Minnufih wara r-regolament 15 tar-regolamenti prinċipali,
għandhom jiżdiedu r-regolamenti ġodda li ġejjin:

"Kompiti tal-
operaturi tas-
sistemi ta’ 
trasmissjoni.

15A. Kull operatur ta’ sistema ta’
trasmissjoni għandu jkun responsabbli biex:

(a) jiżgura l-kapaċità fit-tul tas-
sistema li tlaħħaq ma’ domandi raġonevoli
għat-trasmissjoni tal-elettriku, l-
operazzjoni, il-manutenzjoni u l-iżvilupp
taħt kondizzjonijiet ekonomiċi ta’ sistemi
ta’ trasmissjoni siguri, affidabbli u
effiċjenti b’konsiderazzjoni dovuta għall-
ambjent;

(b) jiżgura l-mezzi adegwati biex
jissodisfa l-obbligi tas-servizz;

(ċ) jikkontribwixxi għas-sigurtà
tal-provvista permezz ta’ kapaċità ta’
trasmissjoni adegwata u affidabbiltà tas-
sistema;

(d) jamministra l-flussi ta’
enerġija fuq is-sistema, b’konsiderazzjoni
għall-iskambji ma’ sistemi interkonnessi
oħra. Għal dak il-għan, l-operatur tas-
sistema ta’ trasmissjoni għandu jkun
responsabbli biex jiżgura sistema tal-
elettriku sigura, affidabbli u effiċjenti u,
f’dak il-kuntest, biex jiżgura d-disponibiltà
tas-servizzi anċillari kollha neċessarji,
inklużi dawk provduti minn reazzjoni
għad-domanda, kemm-il darba din id-
disponibiltà tkun waħda indipendenti minn
kull sistema ta’ trasmissjoni oħra li
magħha s-sistema tiegħu tkun
interkonnessa;

(e) jipprovdi lill-operatur ta’ kull
sistema oħra li magħha s-sistema tiegħu
tkun interkonnessa, informazzjoni
biżżejjed biex jiżgura l-operazzjoni sigura
u effiċjenti, l-iżvilupp koordinat u l-
interoperabbiltà tas-sistema interkonnessa;

(f) jiżgura li ma jkunx hemm
diskriminazzjoni bejn l-utenti tas-sistema
jew bejn klassijiet ta’ utenti tas-sistema,
b’mod partikolari favur l-impriżi relatati
tiegħu;

(g) jipprovdi lill-utenti ta’ sistema
bl-informazzjoni li jeħtieġu għal aċċess
effiċjenti għas-sistema; u

(h) jiġbor il-kirjiet ta’ konġestjoni
u l-ħlasijiet skont il-mekkaniżmu ta’
kumpens għal operatur ta’ sistema ta’
inter-trasmissjoni bi qbil mal-Artikolu 13
tar-Regolament (KE) Nru 714/2009, jagħti
u jimmaniġġja aċċess għal partijiet terzi u
jagħti spjegazzjonijiet raġunati meta
jirrifjuta aċċess bħal dan, li għandu jiġi
mmonitorjat mir-Regolatur; meta jwettqu
d-dmirijiet tagħhom skont dan ir-
regolament, l-operaturi tas-sistemi ta’
trasmissjoni għandhom jiffaċilitaw
primarjament l-integrazzjoni tas-suq.

Dispaċċ u 
bilanċjar.

15B. (1) Mingħajr preġudizzju għall-
provvista tal-elettriku fuq il-bażi tal-obbligi
kuntrattwali, inklużi dawk li jkunu ġejjin mill-
ispeċifikazzjonijiet tat-tfiegħ tal-offerti, l-
operatur tas-sistema ta’ trażsmissjoni għandu,
fejn ikollu din il-funzjoni, jkun responsabbli
mid-dispaċċ ta’ istallazzjonijiet ta’ ġenerazzjoni
fiż-żona tiegħu u biex jiddetermina l-użu ta’
interkonnetturi ma’ sistemi oħra.

(2) Id-dispaċċ ta’ istallazzjonijiet ta’
ġenerazzjoni u l-użu ta’ interkonnetturi
għandhom jiġu determinati fuq il-bażi ta’ kriterji
li għandhom jiġu approvati mir-Regolatur fejn
dan huwa kompetenti u għandhom ikunu
oġġettivi, pubblikati u applikati b’mod mhux
diskriminatorju, b’tali mod li jiżguraw l-
funzjonament tajjeb tas-suq intern tal-elettriku.
Il-kriterji għandhom jieħdu f’konsiderazzjoni l-
preċedenza ekonomika tal-elettriku minn
istallazzjonijiet ta’ ġenerazzjoni disponibbli jew
trasferimenti ta’ interkonnetturi kif ukoll ir-
restrizzjonijiet tekniċi fuq is-sistema.

(3) L-operaturi tas-sistema għandhom
jaġixxu bi qbil mar-regolament 25 meta jsir id-
dispaċċ tal-istallazzjonijiet li jużaw l-enerġija
minn sorsi li jiġġeddu. L-operaturi tas-sistema
għandhom ukoll jagħtu prijorità meta
jiddispaċċjaw l-istallazzjonijiet ta’ ġenerazzjoni
li jipproduċu s-sħana u l-enerġija flimkien.

(g) jipprovdi lill-utenti ta’ sistema
bl-informazzjoni li jeħtieġu għal aċċess
effiċjenti għas-sistema; u

(h) jiġbor il-kirjiet ta’ konġestjoni
u l-ħlasijiet skont il-mekkaniżmu ta’
kumpens għal operatur ta’ sistema ta’
inter-trasmissjoni bi qbil mal-Artikolu 13
tar-Regolament (KE) Nru 714/2009, jagħti
u jimmaniġġja aċċess għal partijiet terzi u
jagħti spjegazzjonijiet raġunati meta
jirrifjuta aċċess bħal dan, li għandu jiġi
mmonitorjat mir-Regolatur; meta jwettqu
d-dmirijiet tagħhom skont dan ir-
regolament, l-operaturi tas-sistemi ta’
trasmissjoni għandhom jiffaċilitaw
primarjament l-integrazzjoni tas-suq.

Dispaċċ u 
bilanċjar.

15B. (1) Mingħajr preġudizzju għall-
provvista tal-elettriku fuq il-bażi tal-obbligi
kuntrattwali, inklużi dawk li jkunu ġejjin mill-
ispeċifikazzjonijiet tat-tfiegħ tal-offerti, l-
operatur tas-sistema ta’ trażsmissjoni għandu,
fejn ikollu din il-funzjoni, jkun responsabbli
mid-dispaċċ ta’ istallazzjonijiet ta’ ġenerazzjoni
fiż-żona tiegħu u biex jiddetermina l-użu ta’
interkonnetturi ma’ sistemi oħra.

(2) Id-dispaċċ ta’ istallazzjonijiet ta’
ġenerazzjoni u l-użu ta’ interkonnetturi
għandhom jiġu determinati fuq il-bażi ta’ kriterji
li għandhom jiġu approvati mir-Regolatur fejn
dan huwa kompetenti u għandhom ikunu
oġġettivi, pubblikati u applikati b’mod mhux
diskriminatorju, b’tali mod li jiżguraw l-
funzjonament tajjeb tas-suq intern tal-elettriku.
Il-kriterji għandhom jieħdu f’konsiderazzjoni l-
preċedenza ekonomika tal-elettriku minn
istallazzjonijiet ta’ ġenerazzjoni disponibbli jew
trasferimenti ta’ interkonnetturi kif ukoll ir-
restrizzjonijiet tekniċi fuq is-sistema.

(3) L-operaturi tas-sistema għandhom
jaġixxu bi qbil mar-regolament 25 meta jsir id-
dispaċċ tal-istallazzjonijiet li jużaw l-enerġija
minn sorsi li jiġġeddu. L-operaturi tas-sistema
għandhom ukoll jagħtu prijorità meta
jiddispaċċjaw l-istallazzjonijiet ta’ ġenerazzjoni
li jipproduċu s-sħana u l-enerġija flimkien.

(4) Ir-Regolatur jista’, għal raġunijiet ta’
sigurtà tal-provvista, jagħti istruzzjoni li tingħata
prijorità għad-dispaċċ ta’ istallazzjonijiet ta’
ġenerazzjoni li jkunu jużaw sorsi ta’ karburant
ta’ enerġija primarja indiġena, sa livell, fi
kwalunkwe sena kalendarja, ta’ 15% tal-enerġija
primarja totali meħtieġa għall-produzzjoni tal-
elettriku kkunsmat f’Malta.

(5) Ir-Regolatur għandu jeżiġi li l-
operaturi tas-sistemi ta’ trasmissjoni
jikkonformaw mal-istandards minimi għall-
manutenzjoni u l-iżvilupp tas-sistema ta’
trasmissjoni, inkluża l-kapaċità ta’
interkonnessjoni.

(6) L-operaturi tas-sistema ta’
trasmissjoni għandhom jiksbu l-enerġija li jużaw
biex ikopru t-telf fl-enerġija u jirriżervaw il-
kapaċità fis-sistema tagħhom skont proċeduri
trasparenti, mhux diskriminatorji u bbażati fuq
is-suq, kull meta jkollhom din il-funzjoni.

(7) Ir-regoli adottati mill-operaturi tas-
sistema ta’ trasmissjoni għall-ibbilanċjar tas-
sistema tal-elettriku għandhom ikunu oġġettivi,
trasparenti u mhux diskriminatorji, inklużi r-
regoli biex l-utenti tas-sistema tan-netwerks
tagħhom iħallsu għal skwilibrju tal-enerġija. It-
termini u l-kondizzjonijiet, inklużi r-regoli u t-
tariffi, għall-provdiment ta’ tali servizzi minn
operaturi tas-sistemi ta’ trasmissjoni għandhom
jiġu stabbiliti skont metodoloġija kompatibbli
mar-regolament 21(4) b’mod mhux
diskriminatorju u li jirrifletti l-ispejjeż u
għandhom jiġu ppubblikati.

Jemenda r-
regolament 17 
tar-regolamenti 
prinċipali.

6. Is-subregolament (3) tar-regolament 17 tar-regolamenti
prinċipali għandu jiġi sostitwit bis-subregolament ġdid li ġej:

"(3) L-impriżi tal-elettriku għandhom, fis-sistema
interna tagħhom ta’ kif jinżammu l-kontijiet, iżommu kontijiet
separati għal kull waħda mill-attivitajiet ta’ ġenerazzjoni,
trasmissjoni, distribuzzjoni u ta’ provvista li huma jwettqu daqs
li kieku kellhom jagħmlu hekk jekk l-attivitajiet inkwistjoni
kellhom jitwettqu minn impriżi separati, bil-ħsieb li jkunu

Konfidenzjalità 
għall-
proprjetarji ta’ 
sistema ta’ 
trasmissjoni u 
operaturi ta’ 
sistema ta’ 
trasmissjoni.

15Ċ. (1) Mingħajr preġudizzju għar-
regolament 16 jew għal kull obbligu legali ieħor
biex tiġi żvelata informazzjoni, kull operatur tas-
sistema ta’ trasmissjoni u kull propjetarju ta’
sistema ta’ trasmissjoni għandhom iżommu l-
kunfidenzjalità ta’ informazzjoni
kummerċjalment sensittiva miksuba waqt it-
twettiq tal-attivitajiet tagħhom, u għandhom
jipprevjenu li informazzjoni dwar l-attivitajiet
tagħhom stess li tista’ tkun kummerċjalment
vantaġġuża tiġi żvelata b’mod diskriminatorju.
B’mod partikolari, huma m’għandhomx
jiżvelaw informazzjoni kummerċjalment
sensittiva lill-partijiet l-oħra tal-impriża,
sakemm dan ma jkunx neċessarju għat-twettiq
ta’ transazzjoni kummerċjali. Sabiex tkun
żgurata l-osservanza sħiħa tar-regoli dwar is-
separazzjoni tal-informazzjoni, il-propjetarji tas-
sistema tat-trasmissjoni ma jistgħux jużax
servizzi konġunti, bħal servizz legali konġunt,
apparti funzjonijiet purament amministrattivi
jew tal-IT.

(2) L-operaturi tas-sistemi ta’
trasmissjoni ma għandhomx, fil-kuntest ta’
bejgħ jew ta’ xiri tal-elettriku minn impriżi
relatati, jużaw skorrettament informazzjoni
kummerċjalment sensittiva miksuba minn
partijiet terzi fil-kuntest tal-għoti jew tan-
negozjar tal-aċċess għas-sistema.

(3) L-informazzjoni neċessarja għal
kompetizzjoni effettiva u għal tħaddim effiċjenti
tas-suq għandha tkun reża pubblika:

Iżda li dak l-obbligu għandu jitwettaq
mingħajr preġudizzju għall-preservazzjoni tal-
kunfidenzjalità ta’ informazzjoni
kummerċjalment sensittiva.".

evitati d-diskriminazzjoni, l-inter-sussidjarjetà u d-distorsjoni
tal-kompetizzjoni. Dawn għandhom iżommu wkoll il-kontijiet,
li jistgħu jkunu konsolidati, għal attivitajiet oħra tal-elettriku li
ma jkunux marbuta mad-distribuzzjoni. Il-qligħ mill-proprjetà
tas-sistema ta’ trasmissjoni jew distribuzzjoni għandu jkun
speċifikat fil-kontijiet. Fejn ikun xieraq, dawn għandhom
iżommu kontijiet konsolidati għal attivitajiet oħra li ma jkunux
tal-elettriku. Il-kontijiet interni għandhom jinkludi karta tal-
bilanċ u kont ta’ qligħ u telf għal kull attività.".

Jemenda r-
regolament 20 
tar-regolamenti 
prinċipali.

7. Ir-regolament 20 tar-regolamenti prinċipali għandu jiġi
emendat kif ġej:

(a) il-paragrafu (f) tiegħu għandu jiġi sostitwit bil-
paragrafu ġdid li ġej:

"(f) jiġi żgurat li l-operaturi tas-sistema u l-utenti
tas-sistema jingħataw inċentivi xierqa, kemm għall-
perijodu qasir kif ukoll għal dak fit-tul, sabiex tiżdied l-
effiċjenza fil-prestazzjoni tan-network u titrawwem l-
integrazzjoni tas-suq;"; u

(b) il-paragrafu (h) tiegħu għandu jiġi sostitwit bil-
paragrafu ġdid li ġej:

"(h) għajnuna fil-kisba ta’ standards għolja ta’
servizz universali u pubbliku fil-provvista tal-enerġija,
filwaqt li jsir kontribut għall-ħarsien tal-klijenti
vulnerabbli u għall-kompatibilità tal-proċessi neċessarji ta’
skambju tad-data għall-bidla tal-konsumaturi.".

Jemenda r-
regolament 21 
tar-regolamenti 
prinċipali.

8. Ir-regolament 21 tar-regolamenti prinċipali għandu jiġi
emendat kif ġej:

(a) fil-paragrafu (r) tas-subregolament (1) tiegħu,
minflok il-kliem "f’livell reġjonali." għandhom jidħlu l-kliem
"f’livell reġjonali;", u minnufih wara għandhom jiżdiedu l-
paragrafi ġodda li ġejjin:

"(s) jissorveljaw il-livell u l-effettività ta’ ftuħ tas-
suq u ta’ kompetizzjoni fil-livelli tal-bejgħ bl-ingrossa u
bl-imnut, inklużi l-iskambji tal-elettriku, il-prezzijiet għall-
klijenti domestiċi inklużi s-sistemi ta’ ħlas minn qabel, ir-
rati tas-switching, ir-rati ta’ skonnessjoni, it-tariffi u t-
twettiq ta’ servizzi ta’ manutenzjoni, u lmenti tal-klijenti
domestiċi, kif ukoll kull distorsjoni jew restrizzjoni tal-
kompetizzjoni, ukoll billi jipprovdu kull informazzjoni
relevanti, filwaqt li jirriferu kull każ relevanti għall-

attenzjoni tal-awtoritajiet relevanti dwar il-kompetizzjoni;

(t) il-monitoraġġ ta’ prattiċi kuntrattwali
restrittivi, inkluż klawżoli ta’ esklussività, li jistgħu
jimpedixxu konsumaturi mhux domestiċi milli jagħmlu
kuntratt fl-istess ħin ma’ iktar minn fornitur wieħed jew li
jirrestrinġu l-għażla tagħhom li jagħmlu dan, u fejn xieraq,
l-awtoritajiet nazzjonali tal-kompetizzjoni bi prattiċi bħal
dawn;

(u) ir-rispett tal-libertà kuntrattwali fir-rigward
ta’ kuntratti kontinwi ta’ provvista kif ukoll fir-rigward ta’
kuntratti fuq medda twila ta’ żmien sakemm dawn ikunu
kompatibbli mal-liġi Komunitarja u konsistenti mal-
politika tal-Komunità;

(v) jippubblikaw rakkomandazzjonijiet, għall-
anqas kull sena, dwar il-konformità tal-prezzijiet tal-
provvista mar-regolament 8, u jibgħatu dawn ir-
rakkomandazzjonijiet lill-awtoritajiet kompetenti meta dan
ikun xieraq;

(w) il-kontribut għall-kompatibilità ta’ proċessi
ta’ skambju ta’ data għall-proċessi tas-suq l-aktar
importanti fuq livell reġjonali."; u

(b) minnufih wara s-subregolament (12) tiegħu,
għandu jiżdied is-subregolament ġdid li ġej:

"(13)  Ir-Regolatur għandu jiżgura li jittieħdu l-
passi adatti, inklużi azzjoni amministrativa jew proċeduri
kriminali b’mod konformi mal-liġi nazzjonali, kontra l-
persuni fiżiċi jew ġuridiċi responsabbli fejn ma jkunux
ġew rispettat ir-regoli tal-kunfidenzjalità imposti minn
dawn ir-regolamenti.".

Jemenda r-
regolament 25 
tar-regolamenti 
prinċipali.

9. Il-paragrafu (a) tas-subregolament (1) tar-regolament 25
tar-regolamenti prinċipali għandu jiġi sostitwit bil-paragrafu ġdid li
ġej:

"(a) l-operaturi tas-sistemi ta’ trasmissjoni u l-operatur
tas-sistema ta’ distribuzzjoni kull meta ikun teknikament
fattibbli u b’rigward tal-istabbilità tas-sistema għandhom
jiggarantixxu d-distribuzzjoni tal-elettriku li jiġi prodott minn
sorsi tal-enerġija li jiġġeddu;".

Jissostitwixxi r-
regolament 29 
tar-regolamenti 
prinċipali.

10. Ir-regolament 29 tar-regolamenti prinċipali għandu jiġi
sostitwit bir-regolament ġdid li ġej:

"29. (1) Ir-Regolatur jista’ jimponi multa
amministrattiva fuq kull persuna li tikser xi dispożizzjoni ta’
dawn ir-regolamenti jew li tonqos milli tikkonforma ma’ xi
direttiva jew deċiżjoni mogħtija mir-Regolatur biex jiżgura
konformità ma’ dawn ir-regolamenti.

(2) Multa amministrattiva imposta taħt is-
subregolament (1) ma għandhiex teċċedi mitt elf euro
(€100,000) għal kull kontravvenzjoni u, jew sitt mitt euro
(€600) għal kull jum ta’ nuqqas ta’ tħaris, mid-data tal-għoti
tad-deċiżjoni tar-Regolatur:

Iżda, f’każ ta’ intrapriżi, inklużi intrapriżi integrati
vertikalment jew korp ġuridiku, multa sa’ għaxra fil-mija tal-
qligħ annwali konċernat fis-sena kummerċjali preċedenti tista’
tiġi imposta ukoll jekk dik il-multa tirriżulta f’ammont li jeċċedi
il-limitu previst taħt dan is-subregolament.". 

Iżid regolament 
ġdid mar-
regolamemti 
prinċipali.

11. Minnufih wara r-regolament 29 tar-regolamenti prinċipali
għandu jiżdied ir-regolament ġdid li ġej:

Jemenda t-Tieni 
Skeda li tinsab 
mar-regolamenti 
prinċipali.

12. Fil-paragrafu (h) tal-partita 1 tat-Tieni Skeda li tinsab mar-
regolamenti prinċipali, minflok il-kliem "għal dak is-servizz."
għandhom jidħlu l-kliem "għal dak is-servizz;", u minnufih wara
għandhom jiżdiedu l-paragrafi ġodda li ġejjin:

"(i) ma għandhomx iħallsu talli jibdlu l-provditur;

(j) jirċievu kont finali ta’ għeluq wara kull bidla fil-
provditur tal-elettriku mhux aktar tard minn sitt ġimgħat wara li
tkun seħħet il-bidla fil-provditur.".

"Tribunal ta' 
Reviżjoni 
Amministrat-
tiva.

30. It-Tribunal ta’ Reviżjoni
Amministrattiva mwaqqaf bl-artikolu 5 tal-Att
dwar il-Ġustizzja Amministrattiva għandu jkollu
ġurisdizzjoni li jisma’ u jiddeċiedi appelli minn
deċiżjonijiet tar-Regolatur magħmula taħt dawn
ir-regolamenti. Sakemm ma jkunx provdut
b’mod ieħor mil-liġi, appell kontra deċiżjoni tar-
Regolatur magħmula taħt dawn ir-regolamenti
għandu jsir quddiem it-Tribunal ta’ Reviżjoni
Amministrattiva  skont l-artikolu 32 tal-Att.".

